
МУСИҚА ВА ҲАЁТ

XALQ AYTIMLARI VA LAPARNING SEHRI ORQALI MUSIQANING JOZIBASINI 
SEZISH 

Davletova Zubayda Yusubovna
Urganch shahar 18-maktabning 

musiqa fani o‘qituvchisi
Telefon: +998 93 2823386

 
Annotatsiya: maqolada musiqa fanini o‘qitish orqali o‘quvchi shaxsini shakllantirish, musiqani 

anglash, o‘quvchining    estetik didini rivojlantirish, xalq aytimlari va laparlarning sehri  orqali 
musiqani jojibasini sezish.

Kalit so‘zlar: musiqa, shaxs, inson ruhiyati, musiqani o‘qitish.

“Xalq aytimlari va laparning sehri orqali musiqaning jozibasini sezish” mavzusidagi maqolasi 
xalq aytimlari va laparning kuylanishi, ularning yoqimliligi va ritmining sho‘x, mayinligi bilan 
kishini o‘ziga tortishi haqida fikr yuritiladi. Hukumatimiz O‘zbekistonda yangicha, jahon 
andazalari asosida ta’lim tizimini tashkil etishga bel bog‘ladi. “Ta’lim to‘g‘risidagi Qonun”, 
“Kadrlar tayyorlash milliy dasturi” talablari asosida shakllanib borayotgan ta’lim tizimining 
barcha yo‘nalishlari yangi pedagogic texnologiya tomon qaratildi. Bolalarni tarbiyalash va ularni 
shaxsini har tomonlama kamol toptirishda har bir fanning o‘z o‘rni va o‘ziga xos taraflari bor. 
Birinchi sinfda usiqa darslari ta’limining poydevori qo‘yiladi. Ularning yoshi salohiyati negizida 
esa, ta’limiy tarbiya  orqali musiqiy ta’limning nazariy qismini o‘rganadilar. Shuning uchun 
ularni darsda faol qiziqtirish, musiqani sevishga o‘rgatish asoaiy vazifa hisoblanadi. Boshlang‘ich 
sinflarda qo‘shiq kuylashda aytiladigan qo‘shiqni ularning yoshiga mos qilib tanlash kerak. 
Avvalo rang-barang va ularga ritmi oson qo‘shiq-kuylardan foydalanish kerak. Boshlang‘ich 
sinflarda o‘yin uslubidan kengroq foydalanish yaxshi natija beradi.       Har xil topishmoqlar, 
latifalar, ertaklar, shuningdek xalq aytimlari va laparlar, mavsum qo‘shiqlarini xalqning aqlli, 
dono odamlari aytib, og‘izdan-og‘izga ko‘chib yurganligi uchun uni xalq og‘zaki ijodi deyiladi. 
Lapar ikki kishi yoki tarafma-taraf bo‘lgan ko‘pchilik tomonidan aytishuv tarzida kuylanadi. 
Bunda taraflar birin-ketin, navbatma-navbat “savol-javob” shaklida qurilgan she’riy to‘rtliklarni 
kuylaydilar. Xalqimiz orasida mashhur bo‘lgan “Oyijon”, “Qoraqosh”, “Qilpillama” kabi laparlar 
shunday aytimlar jumlasiga kiradi. Bolalarning “Oq terakmi, ko‘k terak”  aytim-o‘yini ham lapar 
xususiyatlariga ega. Ba’zan laparlarda raqs xarakteriga ega doira usullari ham qo‘llanib, bu holat 
goho laparchilarning navbatma-navbat raqsga tushib, aytim kuylashlariga sabab bo‘ladi. Quyida 
“Oyijon” o‘zbek xalq laparidan namuna:

Oyijon, oyijon – ey , boshginam og‘riydi – ey ,
Boshginangdan onang o‘rgilsin,
Nimalarga og‘riydi – ey ?  Bozorlarda  bo‘lar ekan,
Zargarlarda turar ekan,  Ana shuning oti tilla baldoq
O‘shanga og‘riydi – ya ,
 O‘shanga og‘risa – ya, alamjon, alamo. 
Laparlarni bastakor va kompozitorlar ham ijod qiladilar. Bunda, jumladan, kompozitor Mardon 

Nasimovning “Bizdan sizga kim kerak?” aytim – o‘yini misol bo‘lishi mumkin. “Bizdan sizga 
kim kerak?” aytim – o‘yini:

Qizlar:
Qo‘zichoqdek sarashib, sarashib, 
Dikir – dikir o‘ynaymiz, o‘ynaymiz.
Erkin qushdek  yayrashib, yayrashib,

Sho‘x – sho‘x  kuylaymiz, kuylaymiz.
Oq terakmi, ko‘k  terak,  Bizdan  sizga  kim  kerak? 
Aytingiz,  kim  kerak?  Bolalar: “Gulsanam  kerak”.
Maysazorda jo‘sh urib, jo‘sh urib, 
Gijinglagan toychoqmiz, toychoqmiz.
Bir mayizni qirq  bo‘lib, qirq  bo‘lib, 
Yeganlardek  inoqmiz, inoqmiz.
 Oq terakmi, ko‘k  terak,  Bizdan  sizga  kim  kerak? 
Aytingiz,  kim  kerak?  Qizlar: “Baxtiyor  kerak”.
Hamma: Bog‘chamizning guliga, guliga,
Mehr qo‘yib  qaraymiz, qaraymiz.
Baxmal gullar  qo‘ynida, qo‘ynida
Kapalakdek  yayraymiz, yayraymiz.
O‘quvchilar bunday aytimlarni juda yaxshi ko‘radilar va musiqa sehrini, uning nafosatini 

his qiladilar, anglaydilar. Jo‘shib- jo‘shib aytadilar. Bastakor yoki kompozitor musiqa asarini 
yaratishda kuy, ritm, lad, usul, dinamik belgilar kabi vositalarini qo‘llaydi. Musiqada kuy va ritm 
eng muhim ifoda vositalaridan hisoblanadi. Bunda kuy bir ovozda bayon etilgan musiqiy fikrni 
ifodalasa, ritm esa tovushlarni vaqt nuqtai nazaridan bir tartibga solish uchun xizmat qiladi. 

Bunda marosim ishtirokchilari bo‘lgan ramazonchilar kun botgandan so‘ng har bir xonadon 
eshigi oldida to‘planishib, axshi – istaklar bilan “Ramazon” yoki “Yo, Ramazon” aytimini 
kuylashadi. Bunga javoban uy egalaridan turli pishiriq va hadya – ehsonlar olishadi. Xilma – 
xil ko‘rinishlarda mavjud bo‘lgan ramazon aytimlari mazmunan o‘zaro yaqin bo‘ladi.  

Alla aytimlari xalqimiz odatiga ko‘ra xonadonda chaqaloq tug‘ilsa, beshik to‘yi o‘tkaziladi. 
Shu davrdan boshlab chaqaloqni uxlatish maqsadida unga alla aytiladi. Onalar ijodi bo‘lgan bu 
aytimlar bolani ovutish uchun va bunda onalarning farzandiga, uning kelajagiga bo‘lgan orzu 
– niyatlari aks etgan bo‘ladi. Alla eshitgan bola kelajakda o‘z ota – onasiga mehrli, iymonli, 
e’tiqodli, el – yurtiga sadoqatli, vatanparvar inson bo‘ladi. Bolalar xalq o‘yin – qo‘shiqlari ham 
juda mashhurdir.

